
Tarzisius caviezel, president da l’uniun «Grischun 2022» (sanester) e
Hansjörg Trachsel, cusseglier guvernativ dal Grischun avant il logo per
«Grischun 2022». ier è vegnìda preschentada la charta per persistenza, in-
novaziun ed ierta dals gieus olimpics previds en noss chantun. KeyStone

Charta per gieus olimpics
2022 en il Grischun

Ins duai pudair controllar la per-
sistenza da gieus olimpics d’en-
viern sin fundament da finamiras
cleramain definidas en ina charta.
L’uniun gieus olimpics d’enviern
2022 ha incumbensà experts da
differents secturs d’elavurar ina
uschenumnada NIV-charta. NIV

stat per ils pleds tudestgs per per-
sistenza, innovaziun ed ierta.
Quella charta è ve gnida preschen-
tada a Landquart e cuntegn cun-
diziuns sco per exempel l’utilisa-
ziun consequenta dal traffic pu-
blic u era ch’ils gieus èn neutrals
dal profil da CO2.

La lescha davart la planisaziun
dal territori revedida maina a pli
pauc terren da construcziun ed
a tschains da locaziun pli auts.
Da quest maini èn ils adversaris
da la revisiun. Els proponan
perquai in na a la lescha che
vegn decidida ils 3 da mars dal

pievel svizzer. Ils adversaris cri-
titgeschan en spezial che las zo-
nas da construcziun memia
grondas ston vegnir reducidas e
ch’ils possessurs da terren ston
pajar en l’avegnir ina taxa da
plivalur sche lur terren vegn mi-
dà en ina zona da construcziun.

Adversaris teman pli aut 
tschains da locaziun

Cuvretg e naiv
Situaziun generala: Ina zona
d’aria fraida dal nord ha cuntan-
schì la Svizra ed ina zona cun di -
sturbis porta dal vest naiv e
plievgia.
Oz: Ferm cuvretg. En las munto-
gnas savens precipitaziuns. Cun-
fin da naiv tranter 500 ed
800 meters. 
Prognosa: La sonda l’em-
prim anc naiv enfin 400
meters. Il suentermezdi
entginas scleridas. Enturn 4
grads. La dumengia l’emprim
scleridas en las Alps da l’ost,
uschiglio ferm cuvert e dal vest
precipitaziuns, naiv enfin 400
meters. Il glindesdi e mardi vina-
vant variabel e pauca naiv.

da Martin SchMid, 
cuSSeglier dalS chantunS

Damai che vegn gia
bainbaud il temp che

nus ans occupain (u stuain
ans occupar) cun la decle-
raziun da taglia, vuless jau
tematisar l’avegnir da la de-
ducziun dals custs da viadi
tenor dretg fiscal.

Oz pon ins deducir
cumplettamain ils

custs da viadi necessaris –
sajan quai custs da tren u
custs dad auto giustifitgads
e necessaris – da las entra-
das suttamessas a la taglia e
quai sin plaun communal,
chantunal e federal. Per-
quai ch’ins sto pajar taglia
per las entradas pon ins de-
ducir er ils custs d’explota-
ziun necessaris.

Areguard ils custs da via-
di pudess quai gia bain-

baud esser passà. En connex
cun la missiva areguard la
lescha federala davart la fi-
nanziaziun e l’extensiun da
l’infrastructura da viafier ha
il cussegl federal fatg la pro-
posta da restrenscher la ca-
pacitad da deducziun fiscala
dals custs da viadi a max.
3000 francs per utilisaders
d’auto e da tren. Cunter
mia voluntad ha il cussegl
dals chantuns er approvà
questa soluziun.

Pertge ma defend jau
cunter la restricziun

decidida da la deducziun
dals custs da viadi? La pro-
blematica fundamentala è
che la deducziun dals custs
per pendularis vegn re-

strenschida per tut ils la-
vurants e betg mo per
quels lavurants che han
insumma la pussaivladad
da viagiar cun il tren u da
profitar dad in’infra-
structura da viafier exten-
dida. Exempels da noss
chantun, nua ch’i dat di-
vers lieus che n’han nagina
colliaziun da viafier u nua
ch’i n’è betg pussaivel da
pendular tranter il lieu da
domicil ed il lieu da lavur,
mussan che questa solu -
ziun n’è betg adequata.

Tenor la proposta dal
cussegl federal duain

tuts pajar sche l’infra-
structura da viafier vegn
extendida en las grondas
aglomeraziuns. Il cussegl
federal argumentescha che
mo paucas persunas sajan
pertutgadas. Quai po bain
esser uschia, ma quai na gi-
da betg las persunas pertu -
tgadas en las regiuns perife-
ricas. En bleras regiuns ru-
ralas da noss chantun èsi
realitad ch’ins sto necessa-
riamain ir cun l’auto a la
lavur per pudair abitar de-

centralmain. Quests custs
resultan effectivamain e
savens na datti nagina pus-
saivladad da guntgir ad in
auter med da traffic che
vegn meglierà cun quest
project per extender l’infra-
structura da viafier. Perquai
n’èsi betg en urden che
quels ch’èn dependents da
l’auto e che dovran er en
avegnir in auto ston era pa-
jar. Quels che profitan da
questa proposta duain pa-
jar dapli e betg quels che
na profitan betg.

Era l’argument ch’il
dretg fiscal vegnia sim-

plifitgà uschia na persvada
betg. Sch’ins avess questa
finamira ch’è en sasez lu-
daivla stuess ins stritgar las
deducziuns professiunalas
en general ed adattar las ta-
riffas. Quai avess per con-
sequenza ina simplificaziun
e fiss pli legitim per il si -
stem fiscal. Quai na vegn
per il mument betg fatg.
Mo ils custs da viadi ve -
gnan limitads, entant
ch’ins po er en avegnir de-
ducir cumplettamain las
ulteriuras expensas.

Proximamain tracta il
cussegl naziunal il pro-

ject. Igl exista la pussaivla-
dad che la cumissiun dal
cussegl naziunal elavure-
scha ina soluziun che re -
sguarda era las persunas
che na pon betg guntgir al
tren u che na profiteschan
betg da l’extensiun da las
prestaziuns. Uschia vegniss
adressà correctamain er il
quint per l’extensiun da
viafier giavischada.

Nagina deducziun 
per pendularis pli? 

Quella soluziun disfavurisescha las regiuns perifericas

St.Moritz 2022: 
Olympia soll 
klimaneutral werden

NIV-Regeln: Wie 
Olympia nachhaltig
werden soll
BT und SO erhältlich an Ihrem Kiosk

